
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

রাতের নক্ষত্র, তুমি বলো দেখি কোন পথে যাবো?


‘তোমারি নিজের ঘরে চ’লে যাও’— বলিল নক্ষত্র চুপে হেসে—

‘অথবা ঘাসের ’পরে শুয়ে থাকো আমার মুখের রূপ ঠায় ভালোবেসে;

অথবা তাকায়ে দ্যাখো গোরুর গাড়িটি ধীরে চ’লে যায় অন্ধকারে
সোনালি খড়ের বোঝা বুকে;


পিছে তার সাপের খোলশ, নালা, খলখল অন্ধকার— শান্তি তার
রয়েছে সমুখে;

চ’লে যায় চুপে-চুপে সোনালি খড়ের বোঝা বুকে;—

যদিও মরেছে ঢের গন্ধর্ব, কিন্নর, যক্ষ,— তবু তার মৃত্যু নাই মুখে।’

